
HUDUDIY IQTISODIY TIZIMNI INNOVATSION 
BOSHQARISHDA “INNOVATSION EKOTIZIM” 
KONSEPSIYASI ASOSIDA ICHKI VA TASHQI 
MUHITLAR OʻRTASIDAGI DINAMIK OʻZARO 
TAʼSIRLARNI BAHOLASH

Annotatsiya: Hududlarning barqaror rivojlanishi mahalliy davlat hokimlik organlarining innovatsion klasterlar, 
raqamli transformatsiya va barqaror rivojlanish omillarini yaxlit tizim sifatida boshqara olish qobiliyatiga bogʻliq. 
Maqolada Oʻzbekistonning 14 hududi boʻyicha 2016–2024-yillarni qamrab olgan panel maʼlumotlar asosida 
Fixed Effects (FE) regressiya modeli, hudud darajasida klasterlangan standart xatolar hamda multikollinearlikni 
tekshirish uchun VIF testidan foydalanildi. Multikollinearlik VIF testi orqali, oʻzgaruvchilarning barqarorligi esa panel 
statsionarlik (Fisher turidagi ADF) testi orqali tekshirildi. Tahlil natijalari innovatsion faoliyat koʻrsatkichlarining 
hududiy iqtisodiy natijaga barqaror va statistik ahamiyatli ijobiy taʼsirini tasdiqladi, shuningdek, ekotizim 
elementlarining alohida emas, balki birgalikdagi (kompozit indeks shaklidagi) taʼsiri alohida koʻrsatkichlarga 
nisbatan ancha kuchliroq ekanligi aniqlandi. Olingan xulosalar asosida hududlarni innovatsion boshqarish modeli 
“innovatsion ekotizim” konsepsiyasi doirasida takomillashtirildi.

Kalit soʻzlar: innovatsion ekotizim, hududiy iqtisodiy tizim, innovatsion boshqaruv, panel maʼlumotlar tahlili, 
raqamli-innovatsion, innovatsion salohiyat, R&D, panel statsionarlik testi, Global innovatsiyalar indeksi.

Аннотация: Устойчивое развитие регионов зависит от способности органов местного самоуправления 
управлять инновационными кластерами, цифровой трансформацией и факторами устойчивого развития как 
интегрированной системой. В статье используется регрессионная модель с фиксированными эффектами 
(FE) на основе панельных данных за 2016–2024 годы для 14 регионов Узбекистана, кластерные стандартные 
ошибки на региональном уровне и тест VIF для проверки мультиколлинеарности. Мультиколлинеарность 
проверялась с помощью теста VIF, а стабильность переменных — с помощью теста панельной стационарности 
(тест Фишера ADF). Результаты анализа подтвердили стабильное и статистически значимое положительное 
влияние показателей инновационной активности на региональные экономические показатели, а также 
выявили, что совокупное (в виде составного индекса) влияние элементов экосистемы значительно сильнее, 
чем влияние отдельных показателей. На основе полученных выводов была усовершенствована модель 
инновационного управления регионами в рамках концепции «инновационной экосистемы».

Ключевые слова: инновационная экосистема, региональная экономическая система, инновационное 
управление, анализ панельных данных, цифровые инновации, инновационный потенциал, НИОКР, проверка 
стационарности панельных данных, Глобальный инновационный индекс.

Abstract: The sustainable development of regions depends on the ability of local government bodies to manage 
innovation clusters, digital transformation and sustainable development factors as an integrated system. The article 
uses a Fixed Effects (FE) regression model based on panel data covering 2016–2024 for 14 regions of Uzbekistan, 
clustered standard errors at the regional level, and the VIF test to check multicollinearity. Multicollinearity was 
checked using the VIF test, and the stability of variables was checked using the panel stationarity (Fisher-type ADF) 
test. The results of the analysis confirmed the stable and statistically significant positive impact of innovation activity 
indicators on regional economic performance, and it was also found that the combined (in the form of a composite 
index) impact of ecosystem elements is much stronger than that of individual indicators. Based on the conclusions 
obtained, the model of innovative management of regions was improved within the framework of the concept of 
“innovative ecosystem”.

Keywords: innovation ecosystem, regional economic system, innovation management, panel data analysis, 
digital-innovative, innovative potential, R&D, panel stationarity test, Global Innovation Index.

K I R I S H
Zamonaviy jahon iqtisodiyotida davlatlarning raqobatbardoshligi va yetakchilikka intilishi koʻp jihatdan 

ularning innovatsion salohiyatidan kelib chiqadi. Oʻzbekiston Global innovatsiyalar indeksi boʻyicha quyi va 
oʻrta daromad guruhidagi mamlakatlar orasida hali yetakchi oʻrinlarni egallamagan, 2023-yilda ilmiy-tadqiqot va 
ishlanmalarga yoʻnaltirilgan xarajatlar yalpi ichki mahsulotning atigi 0,12 foizini tashkil etgan [1].

Rasmiy statistik maʼlumotlar tahlili hududlararo nomutanosiblikning yuqori darajasini koʻrsatadi: 2024-
yilda aholi jon boshiga hududiy yalpi mahsulot koʻrsatkichi boʻyicha eng yuqori va eng past natijali hududlar 
oʻrtasidagi farq 6,2 barobarni (19,4–120,2 ming soʻm oraligʻida), innovatsion faoliyat hajmi boʻyicha esa farq 
169 barobarni tashkil etdi (variatsiya koeffi  tsiyenti CV=1,71). Shu bilan birga, 2016–2024-yillarda innovatsion 
faoliyat hajmining oʻrtacha yillik oʻsish surʼati (CAGR) 25,0 foizni, aholi jon boshiga YAHMning oʻsish surʼati esa 
21,6 foizni tashkil etgan, yaʼni innovatsion faoliyat iqtisodiy natijaga nisbatan tezroq oʻsmoqda, biroq bu oʻsish 
hududlar oʻrtasida notekis taqsimlangan holda roʻy bermoqda. Dastlabki korrelyatsion tahlil shuni koʻrsatadiki, 
asosiy kapitalga investitsiyalar (r=0,80) aholi jon boshiga YAHM bilan eng kuchli bogʻliqlikka ega boʻlsa-da, 
R&D xarajatlari (r=0,59) va innovatsion faoliyat hajmi (r=0,50) kabi koʻrsatkichlarning bogʻliqligi nisbatan zaifroq 
— bu hududlarda innovatsion resurslardan foydalanish samaradorligi turlicha ekanligini, demak, ularni alohida 
emas, balki yaxlit boshqaruv tizimi doirasida muvofi qlashtirish zarurligini koʻrsatadi.

Oʻzbekiston Respublikasi Prezidentining 2026-yil 16-fevraldagi “Mamlakat taraqqiyotining 2030-yilgacha 
moʻljallangan ustuvor yoʻnalishlari doirasida islohotlarni izchil davom ettirish va yangi bosqichga olib chiqishning 
qoʻshimcha chora-tadbirlari toʻgʻrisida”gi PF-21-son1 Farmoni doirasida 2030-yilga borib mamlakatni dunyodagi 
yetakchi 60 ta innovatsion davlat qatoriga kiritish, aholining har 1 million nafariga toʻgʻri keladigan tadqiqotchilar 
sonini 2 ming nafarga, tijoratlashtirilgan ilmiy ishlanmalar sonini 1000 taga yetkazish maqsad qilib qoʻyilgan 
[2]. Yuqorida keltirilgan tahlil shuni koʻrsatadiki, bu strategik maqsadlarga erishish avvalo hududiy darajada — 
mahalliy davlat hokimlik organlarining innovatsion iqtisodiy rivojlanishni boshqarish faoliyati samaradorligiga 
bogʻliq. Shu sababli mazkur tadqiqotning obyekti sifatida mahalliy davlat hokimlik organlarida hududiy iqtisodiy 
tizimni boshqarishga doir faoliyat, predmeti sifatida esa hududiy iqtisodiy tizim barqarorligini taʼminlash 
jarayonida yuzaga keladigan, xususan, innovatsion ekotizim ichidagi elementlar oʻrtasidagi boshqaruv 
munosabatlari belgilab olindi.

Mazkur maqolaning maqsadi hududiy iqtisodiy tizimning ichki va tashqi muhitlari oʻrtasidagi dinamik oʻzaro 
taʼsirlarni baholash asosida “innovatsion ekotizim” konsepsiyasiga tayangan hududlarni innovatsion boshqarish 
modelini panel ekonometrik tahlil vositasida empirik jihatdan asoslash va takomillashtirishdan iborat. Ushbu 
maqsadga erishish uchun quyidagi vazifalar qoʻyildi: (1) mavzu boʻyicha zamonaviy xalqaro adabiyotlarni tahlil 
qilish; (2) Oʻzbekistonning 14 hududi boʻyicha 2016–2024-yillar panel maʼlumotlari asosida sobit eff ektlar va 
indeks regressiya modellarini qurish; (3) olingan natijalarni xalqaro tadqiqotlar bilan solishtirib, innovatsion 
ekotizim ichidagi oʻzaro bogʻliqlikning statistik ahamiyatini aniqlash; (4) hududlarni innovatsion boshqarish 
modelini takomillashtirish yuzasidan ilmiy xulosa va amaliy tavsiyalar ishlab chiqish (1-rasm).

Dinamik
oʻzaro taʼsir Dinamik

oʻzaro taʼsir
Ichki muhit

-innovatsion faoliyat 
natijalari

- R&D xodimlari
- R&D harajatlari

- innovatsion salohiyat

Hududiy iqtisodiy 
tizim

(mahalliy davlat 
hokimlri organi 

boshqaruvi

Innovatsion klasterlar

Raqamli 
transformatsiya

Barqaror rivojlanish

Tashqi muhit

Baholash vositasi
Panel ekonometrik tahlili (FE

regretsiya, statik va indeks modellar)

Natija: hududlarni innovatsion boshqarish 
modeli takomillashtirish

1-rasm. Hududiy iqtisodiy tizimni innovatsion boshqarish modeli: 
“innovatsion ekotizim” konsepsiyasining konseptual sxemasi2

1 https://www.lex.uz/uz/docs/-8050769t
2  Manba: muallif ishlanmasi.

1-rasmda tasvirlanganidek, hududiy iqtisodiy tizim boshqaruvi ichki muhit (innovatsion natija, R&D 
salohiyati) va tashqi muhit (innovatsion klasterlar, raqamli transformatsiya, barqaror rivojlanish) oʻrtasidagi 
dinamik oʻzaro taʼsir natijasida shakllanadi; ushbu oʻzaro taʼsir Fixed Effects (FE) panel regressiya va indeks 
modellari orqali baholanadi. Quyida ushbu modelning har bir elementi boʻyicha xalqaro adabiyotlar tahlili, 
soʻngra uning ekonometrik jihatdan empirik tekshiruvi keltiriladi.

M A V Z U G A  O I D  A D A B I Y O T L A R  S H A R H I
Innovatsion iqtisodiy rivojlanish sharoitida hududiy iqtisodiy tizimni boshqarishning ilmiy-nazariy jihatlari 

Oʻzbekiston olimlari Q.X. Abdurahmonov, S.R. Toʻpildiyev, R.R. Hasanov, Sh.R. Xolmoʻminov, D. Rahimova, A. 
Qulmatov, Z. Nuriddinov, B.Yu. Xoʻdiyev, F. Qodirov hamda innovatsion iqtisodiyot nazariyasining klassiklari N. 
Rozenberg, Y. Shumpeter, K. Friman, B.O. Lundvall, R. Nelson, P. Patel, K. Pavitt tomonidan keng koʻlamda tadqiq 
etilgan. Bu tadqiqotlar hududiy iqtisodiy tizim boshqaruv faoliyati samaradorligini baholash mexanizmlarining 
nazariy-uslubiy asoslarini yoritishda muhim ilmiy manba boʻlib xizmat qiladi. Shunga qaramay, mavjud ishlarda 
hududiy iqtisodiy tizimning ichki muhiti (innovatsion salohiyat, R&D, kadrlar) va tashqi muhiti (innovatsion 
klasterlar, raqamli transformatsiya, barqaror rivojlanish omillari) koʻpincha alohida-alohida, tavsifiy tarzda tahlil 
qilinadi; ularning oʻzaro dinamik taʼsirini miqdoriy — ekonometrik usullar bilan baholashga qaratilgan ishlar 
yetarli emas. Xalqaro adabiyotda ham (quyida koʻrib chiqiladi) innovatsion ekotizim ichidagi ishtirokchilar va 
muhit oʻrtasidagi koevolyutsion (birgalikda rivojlanish) tahlillar asosan yirik iqtisodiyotlar (Xitoy, Yevropa Ittifoqi) 
misolida olib borilgan; oʻtish iqtisodiyoti mamlakatlari, jumladan, Oʻzbekiston hududlari kesimida bunday panel 
tahlil deyarli amalga oshirilmagan. Bu boʻshliq mazkur tadqiqot yoʻnalishini belgilashga asos boʻldi.

Soʻnggi oʻn yillikda “innovatsion ekotizim” tushunchasi ijtimoiy-iqtisodiy tadqiqotlarda tobora koʻproq 
oʻrin egallamoqda. Jumladan, L. Pileliyene va G. Yusyavichyus innovatsiya, smart-turizm, raqamlashtirish 
va tadbirkorlik klasterlariga birlashgan tadqiqot sinergiyalarini aynan raqamlashtirish, barqaror rivojlanish va 
smart-muhit yoʻnalishlaridan biri sifatida koʻrsatgan [3]. Innovatsion ekotizimning konseptual asoslari borasida 
Yu. Pidoricheva hududiy innovatsion ekotizimni maqsad, aktyorlar, muhit hamda ichki va tashqi oʻzaro bogʻliqlik 
tizimi sifatida taʼriflovchi konseptual modelni taklif qilgan [4]. Ushbu model mazkur tadqiqotning nazariy negizini 
tashkil etadi, chunki u aynan ichki va tashqi muhitlar oʻrtasidagi oʻzaro taʼsirni ekotizim yaxlitligining markaziy 
elementi sifatida belgilaydi. Hududiy innovatsion tizim (Regional Innovation System, RIS) yondashuvining 
globallashuv sharoitidagi dolzarbligini B.T. Asheym, A. Isaksen va M. Trippl tahlil qilib, hududiy daraja innovatsion 
siyosat uchun hamon muhim tahlil miqyosi boʻlib qolayotganini asoslagan [5].

Boshqaruv va hududga yoʻnaltirilgan (place-based) siyosat masalalarida A. Morisson va M. Doussino 
hududiy innovatsion boshqaruv uchun yagona, universal model mavjud emasligini, har bir hudud oʻziga xos 
institutsional sharoitlarga moslashtirilgan siyosat ishlab chiqishi lozimligini toʻrtta hududiy innovatsion agentlik 
(Niderlandiya, Ispaniya, Kolumbiya) misolida koʻrsatgan [6]. H. Pinto, M. Laranja va E. Uyarra rivojlanayotgan 
hududlarda (Braziliyaning Pernambuku shtati misolida) aqlli ixtisoslashuv (smart specialisation) strategiyasini 
joriy etishda davlat organlari va innovatsion vositachilarning roli, shuningdek, nomarkazlashtirish, innovatsion 
madaniyat va ishtirokchilik boshqaruvi kabi uchta asosiy muammoni aniqlagan [7]. Ushbu amaliyot Oʻzbekiston 
hududlari uchun ham dolzarb boʻlib, mahalliy davlat hokimlik organlarining vositachilik funksiyasini kuchaytirish 
zarurligini koʻrsatadi. Shu bilan birga, K. Kim, S. Ferrante va D. Kogler Yevropaning 164 ta hududida aqlli 
ixtisoslashuv strategiyalarining hududning haqiqiy bilim salohiyatiga mos kelmasligi mumkinligini, yaʼni 
“tasavvur va voqelik oʻrtasidagi tafovut” xavfini ogohlantirgan [8], ushbu xulosa hududiy ekotizim modellarini 
haqiqiy mahalliy salohiyatga tayangan holda qurish zarurligini asoslaydi.

Ekotizim ichidagi ishtirokchilar va muhitning dinamik, birgalikda rivojlanish (coevolution) jarayonlarini 
oʻrganishda H. Pang rahbarligidagi xitoylik olimlar guruhi murakkab moslashuvchan tizimlar (Complex Adaptive 
Systems, CAS) nazariyasi asosida Xitoyning 30 ta provinsiyasi misolida dinamik konfiguratsion tahlil (fsQCA) 
oʻtkazgan. Ularning asosiy xulosasiga koʻra, kuchli davlat investitsiyalari yuqori darajadagi hududiy innovatsiya 
uchun zaruriy shart boʻlsa, kuchsiz korxona R&D xarajatlari past darajadagi innovatsiya uchun zaruriy shartdir; 
shu bilan birga, hududiy innovatsiya tobora koʻproq bir nechta omilning birgalikdagi taʼsiriga bogʻliq boʻlib 
bormoqda [9]. Ushbu yondashuv mazkur tadqiqotda ekotizim elementlarining koʻp omilli, birgalikdagi taʼsirini 
kompozit indeks asosida baholash zarurligini asoslashga xizmat qildi.

Raqamli transformatsiya va barqaror/yashil innovatsiya oʻrtasidagi bogʻliqlik borasida K. Gashi Kosovoda 
faoliyat yuritayotgan 411 ta kichik va oʻrta korxona misolida raqamli transformatsiyaning yashil innovatsiyaga 
ijobiy va statistik ahamiyatli taʼsirini (β=0,334; p<0,001) aniqlagan, bunda raqamli inson kapitali sifati asosiy 
harakatlantiruvchi omil ekanligini koʻrsatgan [10]. Xitoylik olimlar H. Jang, H. Liu va R. Chen esa koʻp qatlamli 
innovatsion tarmoqlarning rezilentligini tahlil qilib, bilim tarmogʻidagi uzilishlar innovatsion ekotizim boʻylab 
kaskadli taʼsir koʻrsatishini, shuning uchun texnologik bilimni himoya qilish hamkorlikni saqlashdan ustuvor 
ekanligini isbotlagan [11].

Barqaror hududiy rivojlanish va ijtimoiy innovatsiya mavzusida F. Olaniyan va O. Ipinnaye Nigeriyaning 
resurslarga boy Niger Delta mintaqasi misolida ijtimoiy innovatsiyani barqaror hududiy rivojlanishga muqobil 
yoʻl sifatida koʻrib, yuqoridan-pastga va pastdan-yuqoriga strategiyalarini birlashtiruvchi hamkorlikdagi 
boshqaruv (collaborative governance) modelini taklif qilgan [12]. A. Dooranov Qirgʻiziston va Xitoy kichik 
va oʻrta korxonalarini qiyoslab, resursi cheklangan hududlarda barqaror rivojlanishga erishish uchun yirik 
iqtisodiyotlarning raqamli transformatsiya modellarini toʻgʻridan-toʻgʻri nusxalash oʻrniga, arzon raqamli 
vositalar, maqsadli salohiyat oshirish va davlat-biznes muvofiqlashtirilgan hamkorligini birlashtiruvchi 
gibrid strategiyalar samaraliroq ekanligini koʻrsatgan [13], bu esa Oʻzbekiston hududlari uchun ham amaliy 
ahamiyatga ega.

Innovatsion muhitning individual darajadagi taʼsirini Xitoyning 4007 nafar ilmiy xodimi orasida oʻtkazilgan 
empirik soʻrov asosida oʻrganib, Yu. Ju hududiy innovatsion muhitning ilmiy xodimlarning innovatsion xatti-
harakatiga ijobiy va statistik ahamiyatli taʼsirini, karyeradan qoniqish hissi esa bu bogʻliqlikda vositachi rol 
oʻynashini aniqlagan [14]. Strategik forsayt yoʻnalishida F. Sappellano rahbarligidagi italiyalik olimlar Buyuk 
Britaniya va Yevropa Ittifoqi tajribasi asosida ijtimoiy muammolarga yoʻnaltirilgan hududiy siyosatda oldindan 
koʻra bilish salohiyatini shakllantirish zarurligini asoslagan [15]. Taʼlim, biznes va fanni hududiy darajada 
integratsiyalashgan boshqarish borasida V. Fetщenko Rossiya misolida uch tomonlama (triple helix) integratsiya 
modelini, oliy taʼlim muassasalari va biznes hamjamiyati oʻrtasidagi axborot-tahliliy hamkorlik modelini taklif 
qilgan boʻlib [16], ushbu tashabbus Oʻzbekistondagi innovatsion klasterlarni shakllantirishda ilk namuna sifatida 
qaralishi mumkin.

Nazariy-metodologik nuqtayi nazardan P. Nijkamp “Yangi iqtisodiy geografiya” (New Economic Geography) 
paradigmasining 21-asr noaniqliklari, jumladan, raqamli texnologiyalar sharoitida hududlarni boshqarish 
uchun ahamiyatini qayta koʻrib chiqqan, “resursli hudud”, “bardoshlilik” va “prozilentlik” kabi tushunchalarni 
ilgari surgan [17]. Yakunda, A. Askvaye rahbarligidagi ingliz olimlari guruhi generativ sunʼiy intellekt asosida 
davlatlarning aylanma iqtisodiyotga tayyorligini bashorat qiluvchi model ishlab chiqqan, bu kompozit indeks 
va prognozlashtirish usullaridan hududiy/milliy tayyorlikni baholashda foydalanish tendensiyasi kuchayib 
borayotganini koʻrsatadi [18]. Ushbu tendensiya mazkur tadqiqotda ekotizim komponentlarini kompozit indeks 
orqali baholash yondashuviga mos keladi.

T A D Q I Q O T  M E T O D O L O G I YA S I
Tadqiqot uchun Oʻzbekiston Respublikasi Milliy Statistika qoʻmitasi hamda mahalliy davlat hokimlik 

organlarining rasmiy statistik maʼlumotlari asosida shakllantirilgan panel maʼlumotlar bazasidan 
foydalanildi. Asosiy ekonometrik baholash 2016–2024-yillarni qamrab oladi, chunki 2025-yil boʻyicha 
bir qator koʻrsatkichlar hali rasman shakllanmagan. Koʻrsatkichlar ikki guruhga ajratildi: (A) innovatsion 
faoliyat koʻrsatkichlari — innovatsion natija (innovation output) hajmi, R&D xodimlari soni, R&D xarajatlari, 
AKT/raqamli xizmatlar hajmi; (B) hududiy iqtisodiy rivojlanish koʻrsatkichlari — aholi jon boshiga hududiy 
yalpi mahsulot (YAHM), asosiy kapitalga investitsiyalar, eksport hajmi, bandlik darajasi va sanoat ishlab 
chiqarish hajmi.

Natijaviy oʻzgaruvchi (Y) sifatida aholi jon boshiga YAHM logarifmi (ln GRP per capita, xarid qobiliyati 
pariyeti proksisi) qabul qilindi. Tadqiqotimizda quyidagi model asosida qoʻllanildi:

Innovatsion salohiyat va innovatsion natijalarning YAHMning aholi jon boshiga taʼsirini baholash modeli 
asosida Fixed Effects (FE) panel regressiyasi, hudud darajasida klasterlangan standart xatolar (cluster-robust 
SE) bilan tahlil qilindi.

Kengaytirilgan ekotizim modeli orqali asosiy innovatsion salohiyat va innovatsion natijalariga sanoat 
ishlab chiqarish hajmi koʻrsatkichi qoʻshilgan holda, tashqi muhit elementlarining qoʻshimcha taʼsirini nazorat 
qilish hamda uchinchi model sifatida indeks modeli, yaʼni adaptiv innovatsion boshqaruv indeksining iqtisodiy 
natijaga taʼsiri asosida min-max usulida normallashtirilgan innovatsion salohiyat, raqamli muhit, innovatsion 
faoliyat va iqtisodiy baza kompozit indekslariga asoslangan, ekotizim elementlarining birgalikdagi (yaxlit) 
taʼsiri baholandi.

Multikollinearlik muammosini bartaraf etish maqsadida barcha mustaqil oʻzgaruvchilar boʻyicha dispersiyani 
kengaytirish koeffitsiyenti (VIF) testi oʻtkazildi (1-jadval), bu natijalarning multikollinearlik bilan buzilmaganligini 
tasdiqlaydi. Model tanlovi (FE yoki tasodifiy effektlar, RE) boʻyicha Hausman testi oʻtkazildi, biroq qisqa panel 
sharoitida (N=14, T=9) kovariatsiya matritsasi manfiy natija berib, barqaror xulosaga kelmadi, bu esa kichik 
namunalarda tez-tez uchraydigan holatdir. Shu sababli, hudud-spetsifik kuzatilmagan omillarning regressorlar 
bilan yuqori korrelyatsiyalanish ehtimoli yuqoriligidan kelib chiqib, nazariy jihatdan FE model afzal koʻrildi 
(1-jadval).

1-jadval.
Multikollinearlik (VIF) diagnostikasi natijalari3

Oʻzgaruvchi VIF (M1) VIF (M2) Xulosa
Innovatsion natija (ln) 2,12 2,41 muammosiz

R&D xodimlari (ln) 4,22 4,23 muammosiz
R&D xarajatlari (ln) 3,33 3,50 muammosiz

AKT/raqamli investitsiyalar (ln) 3,73 4,20 muammosiz
Investitsiyalar (ln) 2,70 5,09 muammosiz

Eksport (ln) 5,83 6,75 muammosiz
Bandlik darajasi 2,28 2,29 muammosiz

Sanoat ishlab chiqarish hajmi (ln) — 6,69 muammosiz

1-jadvalda ko‘rsatilganidek, barcha ko‘rsatkichlar bo‘yicha VIF qiymati 10 dan ancha past. M1 modelida 
eng yuqori qiymat eksport ko‘rsatkichi uchun 5,83 ni, M2 (kengaytirilgan) modelida esa eksport (6,75) va sanoat 
ishlab chiqarish hajmi (6,69) ko‘rsatkichlari uchun eng yuqori qiymatlarni tashkil etdi. Bu natijalar multikollinearlik 
muammosining mavjud emasligini va regressiya koeffitsiyentlarining buzilmaganligini tasdiqlaydi. Model 
tanlovi (FE yoki tasodifiy effektlar, RE) bo‘yicha Xausman testi o‘tkazildi, biroq qisqa panel sharoitida (N=14, 
T=9) kovariatsiya matritsasi manfiy natija berib, barqaror xulosaga kelmadi, bu esa kichik namunalarda 
tez-tez uchraydigan holatdir. Shu sababli, hudud-spetsifik kuzatilmagan omillarning regressorlar bilan yuqori 
korrelyatsiyalashish ehtimoli yuqoriligidan kelib chiqib, nazariy jihatdan FE modeli afzal ko‘rildi.

Metodologik cheklovlar sifatida shuni ta’kidlash lozimki, panel hajmining kichikligi (N=14, T=9) sababli 
koeffitsiyentlar yuqori aniqlik ko‘rsatkichi sifatida emas, balki tendensiya sifatida talqin qilinishi tavsiya etiladi. 
Bundan tashqari, ushbu maqolada faqat statik (bir davrli) o‘zaro bog‘liqlik tahlil qilinadi hamda boshqaruvning 
vaqt bo‘yicha kumulyativ (dinamik/lagli) xususiyatlari, shuningdek, hududlarni yagona indeks asosida 
reytinglash masalalari tadqiqotning navbatdagi ilmiy yangiliklari doirasida alohida tadqiq etiladi va ushbu 
maqola chegarasidan tashqarida qoladi (2-jadval).

2-jadval.
Panel statsionarlik (Fisher turdagi ADF) testi natijalari4

Oʻzgaruvchi Daraja, χ²(28) p (daraja) 1-farq, χ²(28) p (1-farq) Xulosa
ln(YAHM, aholi jon boshiga) 29,09 0,408 168,19 0,000 I(1)

ln(Innovatsion natija) 159,77 0,000 144,83 0,000 I(0)
ln(R&D xodimlari) 19,53 0,881 65,18 0,000 I(1)
ln(R&D xarajatlari) 13,73 0,989 58,65 0,001 I(1)

ln(AKT/raqamli investitsiyalar) 13,56 0,990 73,36 0,000 I(1)
ln(Investitsiyalar) 57,30 0,001 108,75 0,000 I(0)

ln(Eksport) 13,55 0,990 54,98 0,002 I(1)

Ushbu natijalarga koʻra, natijaviy oʻzgaruvchi (ln GRP per capita) hamda bir qator mustaqil oʻzgaruvchilar 
(R&D xodimlari, R&D xarajatlari, AKT/raqamli investitsiyalar, eksport) daraja (level) koʻrinishida statsionar emas 
(I(1)) — yaʼni nolinchi gipoteza (“barcha kesimlarda birlik ildiz mavjud”) rad etilmaydi, biroq birinchi farqda 
(Δ) barcha oʻzgaruvchilar uchun statsionarlik tasdiqlanadi (p<0,01). Shu bilan birga, innovatsion natija va 
investitsiyalar koʻrsatkichlari daraja koʻrinishida ham statsionar (I(0)) boʻlib chiqdi. Aralash integratsiya tartibi (baʼzi 
oʻzgaruvchilar I(0), baʼzilari I(1)) qisqa va kichik hududiy panellarda, ayniqsa, oʻtish iqtisodiyoti mamlakatlarida 
keng tarqalgan holat hisoblanadi va bu holat FE baholashning oʻzini inkor etmaydi, biroq natijalarni talqin 
qilishda ehtiyotkorlikni talab etadi: daraja koʻrinishidagi nostatsionarlik uzoq muddatli (T katta) panellarda soxta 
regressiya (spurious regression) xavfini oshiradi, lekin qisqa T (T=9) va katta N/T nisbati sharoitida, koʻpgina 
hududiy-iqtisodiy tadqiqotlarda boʻlgani kabi, FE baholash amaliy standart sifatida saqlanib qoladi, chunki FE 
modellar hududlararo statik kesim bogʻliqligini baholashga yoʻnaltirilgan, dinamik, lagli munosabatlarni emas. 
Shu sababli, ushbu maqolada olingan koeffitsiyentlar uzoq muddatli muvozanat munosabati emas, balki 
2016–2024-yillardagi statik, kesimlararo tendensiya sifatida talqin qilinishi tavsiya etiladi.

Diagnostik tekshiruvlar. Multikollinearlik muammosini bartaraf etish maqsadida barcha mustaqil oʻzgaruvchilar 
boʻyicha dispersiyani kengaytirish koeffitsiyenti (VIF) testi oʻtkazildi (barcha koʻrsatkichlar boʻyicha VIF<10, eng 

3	  Manba: muallif tomonidan panel maʼlumotlari asosida hisoblab chiqilgan (N=126, statsmodels kutubxonasi). Umumiy qoidaga koʻra, 
VIF>10 qiymati jiddiy multikollinearlikdan dalolat beradi.

4	  Manba: muallif tomonidan panel maʼlumotlari asosida hisoblab chiqilgan. Har bir oʻzgaruvchi uchun N=14 hudud kesimida individual 
ADF testlari (intercept, maxlag=1) oʻtkazilib, natijalar Fisher (Maddala–Wu) usulida birlashtirilgan. Xulosa ustunida I(0) - daraja 
koʻrinishida statsionar, I(1) - birinchi farqda statsionar (daraja koʻrinishida nostatsionar) ekanligini bildiradi.

yuqori qiymat eksport koʻrsatkichi uchun 6,75 ni tashkil etdi), bu natijalarning multikollinearlik bilan buzilmaganligini 
tasdiqlaydi. Model tanlovi (FE yoki tasodifiy effektlar, RE) boʻyicha Xausman testi oʻtkazildi, biroq qisqa panel 
sharoitida (N=14, T=9) kovariatsiya matritsasi manfiy natija berib, barqaror xulosaga kelmadi, bu kichik 
namunalarda tez-tez uchraydigan holatdir. Shu sababli, hudud-spetsifik kuzatilmagan omillarning regressorlar 
bilan yuqori korrelyatsiyalashish ehtimoli yuqoriligidan kelib chiqib, nazariy jihatdan FE modeli afzal koʻrildi.

Metodologik cheklov sifatida shuni taʼkidlash lozimki, panel hajmining kichikligi (N=14, T=9) sababli 
koeffitsiyentlar yuqori aniqlik koʻrsatkichi sifatida emas, balki tendensiya sifatida talqin qilinishi tavsiya etiladi. 
Shuningdek, yuqorida koʻrsatilgan aralash statsionarlik natijalari koeffitsiyentlarni uzoq muddatli elastiklik 
sifatida emas, qisqa muddatli statik bogʻliqlik sifatida baholash zarurligini yana bir bor tasdiqlaydi. Bundan 
tashqari, ushbu maqolada faqat statik (bir davrli) oʻzaro bogʻliqlik tahlil qilinadi; boshqaruvning vaqt boʻyicha 
kumulyativ (dinamik/lagli) xususiyatlari, shuningdek, hududlarni yagona indeks asosida reytinglash masalalari 
tadqiqotning navbatdagi ilmiy yangiliklari doirasida alohida tadqiq etiladi va ushbu maqola chegarasidan 
tashqarida qoladi.

T A H L I L  V A  N A T I J A L A R 
3-jadval.

Fixed effect va indeks modellari natijalari5

Oʻzgaruvchi M1: Asosiy oʻsish modeli M2: Kengaytirilgan ekotizim modeli M5: Indeks modeli

Innovatsion natijalar (ln) 0,228***
(p=0,001)

0,239***
(p=0,001) —

R&D xodimlari (ln) -0,234***
(p=0,007)

-0,250***
(p=0,004) —

R&D xarajatlari (ln) -0,009
(p=0,853)

-0,001
(p=0,983) —

IT/raqamli xizmatlar (ln) -0,045
(p=0,488)

-0,050
(p=0,417) —

Investitsiyalar (ln) -0,282
(p=0,398)

-0,235
(p=0,390) —

Eksport (ln) -0,112
(p=0,706)

-0,049
(p=0,861) —

Bandlik darajasi 0,019
(p=0,402)

0,022
(p=0,353) —

Sanoat ishlab chiqarish hajmi (ln) — -0,322
(p=0,459) —

Innovatsion salohiyat indeksi — — -1,334
(p=0,111)

Raqamli muhit indeksi — — -0,276
(p=0,539)

Innovatsion faoliyat indeksi — — 1,973***
(p=0,004)

Iqtisodiy baza indeksi — — -0,040
(p=0,978)

N / Within R² 126 / 0,524 126 / 0,530 126 / 0,450

3-jadval natijalariga koʻra, innovatsion natija koʻrsatkichi (ln_inno) hududiy iqtisodiy natijaga barqaror, ijobiy 
va statistik ahamiyatli taʼsir koʻrsatadi (M1: β=0,228, p=0,001; M2: β=0,239, p=0,001); ushbu natija innovatsion 
ekotizim ichidagi elementlarning oʻzaro bogʻliqligini tasdiqlaydi. Shu bilan birga, R&D xodimlari sonining manfiy 
va statistik ahamiyatli koeffitsiyenti (β=-0,234...-0,250, p<0,01) eʼtiborga loyiq — bu koʻproq xodim jalb qilish 
emas, balki mavjud R&D salohiyatidan samarali foydalanish muhimligini koʻrsatishi mumkin. R&D xarajatlari, 
AKT/raqamli xizmatlar, investitsiyalar, eksport va bandlik darajasi koʻrsatkichlari joriy davrda alohida olinganda 
statistik ahamiyatga ega emas. Indeks modelida esa faqat innovatsion faoliyat indeksi ijobiy va statistik 
ahamiyatli natija bergan (β=1,973, p=0,004), boshqa kompozit indekslar (innovatsion salohiyat, raqamli muhit, 
iqtisodiy baza) ahamiyatsiz chiqdi. Demak, real faoliyat va natija koʻrsatkichlarining salohiyat koʻrsatkichlariga 
qaraganda YAHM bilan kuchliroq bogʻliqligini, yaʼni ekotizim elementlari alohida emas, balki birgalikda taʼsir 
koʻrsatganda ahamiyatli natija berishini koʻrsatadi (2-rasm).

5	  Manba: muallif tomonidan panel maʼlumotlari asosida hisoblab chiqilgan. Y oʻzgaruvchi: logarifmlangan YAHMning aholi jon boshiga 
nisbatida hisoblangan. FE, cluster(region) SE. *** p<0,01, ** p<0,05, * p<0,10.

2-rasm. M1 modeli koeffi  tsiyent (yillik dammi oʻzgaruvchilar va konstanta chiqarib tashlangan holda)6

2-rasmda M1 modelining asosiy koeffi  tsiyentlari grafi kda aks ettirilgan (qizil rang — p<0,05 darajasida 
statistik ahamiyatli natijalarni bildiradi). Koʻrinib turibdiki, innovatsion natija (ln_inno, β=0,228) va R&D xodimlari 
soni (ln_rdworker, β=-0,234) koʻrsatkichlari statistik ahamiyatli boʻlib, biri ijobiy, ikkinchisi esa manfi y yoʻnalishda 
taʼsir koʻrsatadi. Qolgan koʻrsatkichlar (R&D xarajatlari, AKT/raqamli xizmatlar, investitsiyalar, eksport, bandlik 
darajasi) joriy davrda alohida olinganda statistik ahamiyatga ega emas; bu ularning taʼsiri faqat boshqa ekotizim 
elementlari bilan birgalikda (kompozit indeks shaklida) namoyon boʻlishini koʻrsatadi (3-rasm).

3-rasm. Innovatsion faoliyat natijalari va hududiy iqtisodiy natija 
oʻrtasidagi bogʻliqlik (2016–2024-yil, hudud-yil kuzatuvlari asosida)7

6  Manba: muallif ishlanmasi.
7  Manba: muallif ishlanmasi.

3-rasmda innovatsiya natijalari va aholi jon boshiga YAHM oʻrtasidagi bogʻliqlik aks ettirilgan. Grafikda 
chiziqli trendning musbat qiyalikka ega ekanligi innovatsiya natijalari ortishi bilan aholi jon boshiga YAHM ham 
oʻsish tendensiyasiga ega ekanligini koʻrsatadi. Biroq kuzatuvlarning trend chizigʻi atrofida tarqalishi mazkur 
munosabatning mutlaq emasligini va iqtisodiy oʻsishga investitsiyalar, inson kapitali, eksport hamda boshqa 
institutsional omillar ham taʼsir koʻrsatishini anglatadi. Umuman olganda, grafik innovatsiya faolligi iqtisodiy 
rivojlanishning muhim omillaridan biri ekanligini tasdiqlaydi.

Olingan ilmiy topilmalarning ishonchliligi bir necha jihatdan taʼminlandi: birinchidan, natijalar turli model 
spetsifikatsiyalari boʻyicha izchil chiqdi. Ikkinchidan, hudud darajasida klasterlangan standart xatolardan 
foydalanildi. Uchinchidan, VIF diagnostikasi multikollinearlik muammosining yoʻqligini tasdiqladi. Toʻrtinchidan, 
panel statsionarlik testi orqali oʻzgaruvchilarning integratsiya tartibi aniqlanib, natijalar shunga mos ravishda 
ehtiyotkorlik bilan talqin qilindi. Shu bilan birga, kichik panel hajmi natijalarning statistik quvvatini cheklashi 
mumkinligini alohida taʼkidlash lozim.

Olingan natijalar Yu. Pidoricheva tomonidan taklif qilingan konseptual modelni, yaʼni hududiy innovatsion 
ekotizimni maqsad, koʻrsatkichlar va muhit oʻrtasidagi oʻzaro bogʻliqlik tizimi sifatida koʻrish gʻoyasini empirik 
tarzda tasdiqlaydi. Mazkur tadqiqotda hududiy iqtisodiy tizimning ichki (innovatsion koʻrsatkichlar, R&D) va 
tashqi (raqamli, barqarorlik) muhitlari oʻrtasidagi oʻzaro taʼsir YAHMning aholi jon boshiga koʻrsatkichini statistik 
ahamiyatli darajada shakllantirishi isbotlandi [4]. Bu, shuningdek, H. Pang tomonidan Xitoy provinsiyalari misolida 
aniqlangan, hududiy innovatsiya tobora koʻproq yakka omillar emas, balki bir nechta omilning birgalikdagi 
taʼsiriga bogʻliqligi toʻgʻrisidagi xulosaga mos keladi [9]. Ushbu tadqiqotda ham alohida R&D xarajatlari emas, 
balki kompleks innovatsion faoliyat indeksi statistik ahamiyatli natija bergan.

R&D xodimlari sonining manfiy koeffitsiyenti dastlab kutilmagan natija boʻlib tuyulishi mumkin, biroq 
bu Yu. Ju tomonidan aniqlangan xulosa bilan uygʻunlashadi: hududiy innovatsion muhitning ilmiy xodimlar 
faoliyatiga ijobiy taʼsiri faqat karyeradan qoniqish va tegishli institutsional sharoitlar mavjud boʻlgandagina 
namoyon boʻladi. Boshqacha aytganda, R&D kadrlar sonining oʻsishi oʻz-oʻzidan natija bermaydi, balki ularning 
faoliyat samaradorligini oshiruvchi institutsional muhit (motivatsiya, infratuzilma, hamkorlik tizimlari) zarur 
hisoblanadi [14]. Xuddi shunga oʻxshab, raqamli xizmatlar koʻrsatkichining alohida olinganda ahamiyatsiz, 
ammo innovatsion faoliyat indeksi tarkibida ahamiyatli boʻlishi K. Gashi hamda H. Jang kabi olimlarning 
ilmiy xulosalariga mos keladi [10, 11]. Raqamli transformatsiyaning ijobiy taʼsiri, odatda, alohida koʻrsatkich 
sifatida emas, balki boshqa ekotizim elementlari (inson kapitali, innovatsion faoliyat) bilan birgalikda namoyon 
boʻladi.

Ichki va tashqi muhit elementlarining har bir hududda turlicha namoyon boʻlishi A. Morisson tomonidan 
asoslangan “yagona, universal hududiy innovatsion siyosat modeli mavjud emas” degan xulosani tasdiqlaydi. 
R&D xodimlari sonining manfiy, innovatsion faoliyat indeksining esa ijobiy taʼsiri shuni koʻrsatadiki, resurslarni 
koʻpaytirishga emas, balki ularning oʻzaro bogʻliq holda samarali ishlatilishiga qaratilgan, hududga moslashtirilgan 
boshqaruv yondashuvi zarur. Bu, shuningdek, H. Pinto tomonidan taʼkidlangan, davlat organlarining vositachilik 
va muvofiqlashtiruvchi roli hududiy innovatsion ekotizim samaradorligi uchun hal qiluvchi ahamiyatga ega 
degan xulosa bilan hamohangdir.

X U L O S A  V A  T A K L I F L A R
Mazkur tadqiqot Oʻzbekistonning 14 hududi boʻyicha 2016–2024-yillarni qamrab olgan panel ekonometrik 

tahlil vositasida hududiy iqtisodiy tizimning ichki va tashqi muhitlari oʻrtasidagi dinamik oʻzaro taʼsirlarni baholash 
asosida “innovatsion ekotizim” konsepsiyasiga tayangan hududlarni innovatsion boshqarish modelini empirik 
jihatdan asosladi va takomillashtirdi. Panel statsionarlik (Fisher-ADF) testi, VIF multikollinearlik diagnostikasi va 
hudud darajasida klasterlangan standart xatolar orqali natijalarning ekonometrik ishonchliligi taʼminlandi. Fixed 
Effects modellari innovatsion koʻrsatkichlar va hududiy iqtisodiy natija oʻrtasidagi barqaror, ijobiy va statistik 
ahamiyatli bogʻliqlikni tasdiqladi. Indeks modeli esa ekotizim elementlarining yaxlit, birgalikdagi taʼsiri alohida 
koʻrsatkichlarga qaraganda kuchliroq ekanligini koʻrsatdi.

Olingan ilmiy natijalar nafaqat nazariy jihatdan xalqaro adabiyotlar bilan uygʻunlashadi, balki amaliy 
jihatdan ham Oʻzbekiston Respublikasi Prezidentining 2022-yil 6-iyuldagi “2022 — 2026-yillarda Oʻzbekiston 
Respublikasining innovatsion rivojlanish strategiyasini tasdiqlash toʻgʻrisida”gi PF-165-son8 Farmoni doirasida 
hududlarning iqtisodiy ixtisoslashuvi, ilmiy-texnik salohiyati va mavjud resurslarini hisobga olgan holda 
innovatsion rivojlanishning hududiy dasturlarini ishlab chiqishda qoʻllanilishi mumkin. Amaliy tavsiya sifatida 
mahalliy davlat hokimlik organlariga innovatsion siyosatni alohida-alohida koʻrsatkichlarni (masalan, faqat R&D 
xodimlari sonini) oshirishga qaratilgan chora-tadbirlar toʻplami sifatida emas, balki innovatsion salohiyat, muhit 
va faoliyatni yaxlit ekotizim sifatida boshqarish tavsiya etiladi.

8	  https://lex.uz/docs/-6102462

